
      Аннотатция; “7-синф Алгебра” курсини  назария билан амалиётнинг 

ўзаро боғлиғлиги асосида ўқитиш орқали таълим самарадорлигини 

таъминловчи методикани  ишлаб чиқиш. 

     Калит сузлар; Алгебра , “7-синф Алгебра”, мактабда “Математика” 

фанини ўқитишда назария. 

Таълим жараёнида ўқувчилар илмий билимлар асосларини эгаллашлари 

билан бир қаторда, мазкур билимларни англанган ҳолда тушуниб етиши ва   

улардан келгусида ўз амалий ҳамда касбий фаолиятида  самарали қўллай олиш  

малакаларани ҳам эгалашлари талаб этилади.  

Бизга педагогика ва методика курсларидан маълумки, ўзлаштириш ўзига 

хос хусусиятларга эга бўлган фаолият тури (ангалаш) бўлиб, у ўзида объектив 

ҳақиқатни акс эттиради. Билиш эса - бу воқеа-ҳодисаларни англаш ва тасаввур 

қилиш билан боғлиқ мураккаб жараён бўлиб, у қонуниятлар, тушунчаларни 

шаклланиши ва пайдо бўлиши билан боғлиқ ҳисобланади. 

Билиш жараённинг натижаси билим ҳисобланиб, у шахсни дунёни илмий 

англаш ҳамда  ҳақиқатни тўғри тасаввур қила олишга ўргатади.  

Педагогика фани ва амалиёти барча даврларда таълим жараёнин самарали 

ташкил этишда дидактиканинг политехник таълим тамойилига таянган ҳолда 

иш юритиб келган бўлиб, бу таълимнинг амалий йўналишини амалга 

оширишда муҳим ўрин тутиб келган. Одатда, математика фанини ўқитишнинг 

амалий йўналишини таъминлашда ўқувчиларда ўлчаш ва ҳисоблаш 

малакаларини шакллантириш жараёнига эътиборни кучайтириш муҳим ўрин 

тутади. Бу ўз навбатида ўқувчиларда мантиқий фикрлаш қобилиятларини 

ривожланиши ҳамда а етарли билим, малака ва кўникмаларни эгаллаш 

имкониятларни оширади.  

Бунда психологиянинг ва педагогиканинг умумдидактик тамойили 

ҳисобланган - назария билан амалиёнинг ўзаро боғлиқлиги тамойили 

талабларни амалга ошириш муҳим ҳисобланади.  

Бу борада психолог олимлар  (Н.А. Менчинская, Ш.Г. Давлетшин  ва 

бошқалар) илмий  тадқиқот ишларнинг таҳлили шуни кўрсатадики, 

ўқувчиларни амалий тажрибаси: айрим мавзулар бўйича янги назарий 

билимларни эгаллашда муҳим ўрин тутса, айрим мавзулар бўйича олинган 

назарий билимларни мустаҳкамлашда асосий рол ўйнайди. 

Дидактик нуқтаи назардан олиб борлган илмий тадқиқот иш[ ] 

(М.А.Данилов, Е.Н.Кабанова-Миллер ва бошқалар) ларнинг таҳлили шуни 

кўрсатадики,  таълим жараёнин ташкил этишда назария билан амалиётнинг 

ўзаро боғлиқлигига эришиш ўқувчиларда мустақил билим олишга бўлган 

иштиёқлани ўсишига олиб келиши кўрсатиб берилган. 

Таълим тизимида билиш назариясининг асосий масалалаларидан бири -  

назария ва амалиётнинг ўзаро боғлиқлиги ҳисобланиб, мазкур  жараёнда 

қўлланиладиган барча ўқув дарсликлари, қўлланмалари ва воситалари шу 

асосида шакллантирилиши талаб этилади. Чунки, назария ва амалиётнинг 

ўзаро боғлиқлиги тамойили  умумдидактиканинг муҳим тамойилларидан 

бири ҳисобланади.  

Мустақиллик йилларида мамлакатимиз таълим тизимида ишлаб чиқилган  

Давлат таълим стандарт (ДТС) ларининг асосий мақсади: бозор иқтисодиёти 

шароитида меҳнат ва хизматлар бозоридаги рақобатга дош бера оладиган 

малакали мутахассис кадрларни тайёрлаш ва шу орқали мамалакатимиз 

ҳаётининг барча жабҳаларида ривожланган мамлакатлар даражасидаги 

юкасалишга эришишни таъминлашдан иборатдир.  

Мамлакатимизда таълим тизимида амалга оширилаётган ислоҳотларнинг 

пировард натижаси ҳам ана шундан иборатдир.  

Булар ўқитувчи олдига ўқувчиларнинг: 

ўқув машғулотларга муносабати; 

мазкур жараёнда ўзини қандай тутишига асосий эътиборини 

қаратишини талаб этади.  

Чунки, ўқувчи билимларни эгаллаш жараёнида унинг дунёқараши, 

ахлоқий сифатлари ва қобилияти ривожланади.  

Таълим жараёнини самарали ташкил этишда дидактиканинг 

кўргазмалилик тамойили ҳам муҳим ўрин тутади. Чунки, бир вақтда ҳам 

эшитиш, ҳам кўриш ўқувчи-ўқувчиларда ўрганилаётган ўқув материалларини 

идрок қилиш, уларни онгли ва пухта ўзлаштириш, эгалланган билимларни 

кундалик ҳаётдаги аҳамиятини англаб етишида муҳим ўрин тутади. Шунинг 

учун ҳам кўргазмали материаллар ўрганилаётган мавзунинг мазмунига, 

ўқувчи-ўқувчининг ёши ва билим даражасига мос бўлиши талаб этилади.. 

Кўргазмали материаллар ўқув предметларининг характери ва мазмунига кўра 

қуйидаги кўринишларда бўлиши мумкин:   

буюм   ва    нарсаларни   асли   нусхаси: ўсимликлар, ҳайвонлар, гербарий 

ва коллекциялар, лаборатория    машғулотларидаги    намойиш этилган 

объектлар,     экскурсия    чоғида кўрсатиладиган буюм, нарсалар; 

тасвирий   кўргазмали   материаллар: расмлар, фотосуратлар, 

диафильмлар ва диапозитивлар,  кинофильмлар ва бошқала ни   намойиш   

қилиш; 

 нарса ва буюмларни шартли белгилар ҳисобланган:  ўқув хариталари, 

схема, жадвал ва макетлар орқали кўрсатиш; 

овозли кўрсатмали материаллар: грампластинка,   магнитофондаги 

ёзувлар, овозли кинофильмлар, мултимедиалар, ва ҳ.к. 

Тажриба шуни кўрсатадики, турли таълим воситалари ёрдамида ўқув 

машғулотларин ташкил этиш:  

билимларни пухта эгаллашга; 

эгалланган билимларни узоқ вақт хотирада сақланиш имкониятларини 

ошишига (ўқув материалларни онгли ўзлаштирилишига); 

таълим жараёнин ташкил этишда назария билан амалиётнинг ўзаро 

блғлиқлини таъминлашга олиб келади. 

Юқоридагиларга эришиш таълим жараёнин ташкил этишда назария 

билан амалитётнинг ўзаро алоқадорлигинни таъминлашда муҳим ўрин тутади 

ва пировардида ўқувчи-ўқувчиларда оддий ҳаётий масалаларда ҳам 

математикани қўллай олиш, касбий фаолиятида улардан самарали фойдалана 

олиш имкониятларини оширади. 

